
Shri Svayamvara Parvati Mantramala Stotram

ஶ்ரீஸ்வயம்வரா பார்வதீ மந்த்ரமாலாஸ்தோத்ரம்

ஶ்ரீ து³ர்வாஸாமுநிவிரசிதம்
ஶ்ரீ ஸ்வயம்வரா பார்வதி மந்த்ரமாலா ஸ்தோத்ரம்
(ஜபஸஹிதம்)

ௐ அஸ்ய ஶ்ரீ ஸ்வயம்வர பார்வதீ மஹா மந்த்ரஸ்ய
அஜ ரு’ஷி:, பங்க்தி: ச²ந்த:³ஸ்வயம்வர பார்வதீ தே³வதா ।
or

ௐ அஸ்ய ஶ்ரீஸ்வயம்வரமந்த்ரஸ்ய ப்³ரஹ்மா ரு’ஷி: தே³வீகா³யத்ரீ ச²ந்த:³,
தே³வீ கி³ரிபுத்ரீ ஸ்வயம்வரா தே³வதா ।

மமாபீ⁴ஷ்டஸித்⁴யர்தே² ஜபே விநியோக:³॥
ஹ்ராம் இத்யாதி³நா ந்யாஸ: ।

or

ௐ அஸ்ய ஶ்ரீஸ்வயம்வராபார்வதீ மந்த்ரஸ்ய ப்³ரஹ்மா ரு’ஷி:,

தே³வீ கா³யத்ரீ ச²ந்த:³,
தே³வீ கி³ரிபுத்ரீ ஸ்வயம்வரா பார்வதி தே³வதா ।

மம ஶீக்⁴ரமேவ விவாஹ ப்ராப்த்யர்தே²,
ஸர்வாபீ⁴ஷ்டஸித்⁴யர்தே² ஜபே விநியோக:³॥
கர ந்யாஸம்

ௐ ஹ்ராம் ஜக³ த்ரய வஶ்ய மோஹிந்யை,அங்கு³ஷ்டா²ப்⁴யாம் நம: ।
ௐ ஹ்ரீம் த்ரைலோக்ய வஶ்ய மோஹிந்யை, தர்ஜநீப்⁴யாம் நம: ।

ௐ ஹ்ரூம் உரக³ வஶ்ய மோஹிந்யை, மத்⁴யமாப்⁴யாம் நம: ।
ௐ ஹ்ரைம் ஸர்வ ராஜ வஶ்ய மோஹிந்யை,அநாமிகாப்⁴யாம் நம: ।
ௐ ஹ்ரௌம் ஸர்வ ஸ்த்ரீ புருஷ வஶ்ய மோஹிந்யை, கநிஷ்டி²காப்⁴யாம் நம: ।

ௐ ஹ்ர:ஸர்வ வஶ்ய மோஹிந்யை, கரதல கரப்ரு’ஷ்டா²ப்⁴யாம் நம:॥

அங்க³ ந்யாஸம்

ௐ ஹ்ராம் ஜக³ த்ரய வஶ்ய மோஹிந்யை,ஹ்ரு’த³யாய நம: ।
ௐ ஹ்ரீம் த்ரைலோக்ய வஶ்ய மோஹிந்யை, ஶிரஸே ஸ்வாஹா ।

ௐ ஹ்ரூம் உரக³ வஶ்ய மோஹிந்யை, ஶிகா²யை வஷட் ।
ௐ ஹ்ரைம் ஸர்வ ராஜ வஶ்ய மோஹிந்யை, கவசாய ஹும் ।
ௐ ஹ்ரௌம் ஸர்வ ஸ்த்ரீ புருஷ வஶ்ய மோஹிந்யை, நேத்ரத்ரயாய வௌஷட்

।
ௐ ஹ்ர:ஸர்வ வஶ்ய மோஹிந்யை,அஸ்த்ராய ப²ட் ।

பூ⁴ர்பு⁴வ:ஸுவரோமிதி தி³க்³ப³ந்த: ⁴ ॥
த்⁴யாநம்

ஶம்பு⁴ம் ஜக³ந்மோஹநரூபபூர்ணம் var ரூபவர்ணம்
விலோக்ய லஜ்ஜாகுலிதாம் ஸ்மிதாட்⁴யாம் ।

மதூ⁴கமாலாம் ஸ்வஸகீ²கராப்⁴யாம்
ஸம்பி³ப்⁴ரதீமாத்³ரிஸுதாம் ப⁴ஜேऽயம் ॥

॥ஸ்வயம்வரா த்⁴யாநம் ॥
ஹேமாபா⁴ம் மதிவாக³தீதகு³ணஶீலாந்தாமஶில்பாக்ரு’திம்
ப்ரேமாரோஹமநோஹராம் கரலஸத்கல்யாணதா³மாந்விதாம் ।

ஶ்யாமாமீஶ்வரமுத்³யதாம் வரயிதும் த்ரைலோக்யஸம்மோஹிநீம்
காமாபாத³நகல்பவல்லிமநிஶம் வந்தே³ பராம் தே³வதாம் ॥ 1॥

Day/morning dhyaana shloka:

பா³லார்காயுதஸுப்ரபா⁴ம் கரதலே ரோலம்ப³மாலாகுலாம்
மாலாம் ஸந்த³த⁴தீம் மநோஹரதநும் மந்த³ஸ்மிதோத்³யந்முகீ²ம் ।

மந்த³ம் மந்த³முபேயுஷீம் வரயிதும் ஶம்பு⁴ம் ஜக³ந்மோஹிநீம்
வந்தே³ தே³வமுநீந்த்³ரவந்தி³தபதா³மிஷ்டார்த²தா³ம் பார்வதீம் ॥ 2॥

Evening/night dhyaana shloka:

கரத்⁴ரு’த வரணமால்யா ஸர்வரத்நாங்க³பூ⁴ஷா var வித்⁴ரு’த
நிகி²லநயநசேதோஹாரிரூபாக்³ர்யவேஷா ।

ப⁴வது ப⁴வத³பீ⁴ஷ்டப்ராப்தயே ஶைலகந்யா
புருஷயுவதிவஶ்யாக்ரு’ஷ்டிநித்யப்ரஹர்ஷா ॥ 3॥

பஞ்சபூஜாம்

லம் - ப்ரு’த்²வ்யாத்மிகாயை க³ந்த⁴ம் ஸமர்பயாமி ।
ஹம் -ஆகாஶாத்மிகாயை புஷ்பை: பூஜயாமி ।

யம் - வாய்வாத்மிகாயை தூ⁴பமாக்⁴ராபயாமி ।
ரம் -அக்³ந்யாத்மிகாயை தீ³பம் த³ர்ஶயாமி ।
வம் -அம்ரு’தாத்மிகாயை அம்ரு’த மஹாநைவேத்³யம் நிவேத³யாமி ।

ஸம் -ஸர்வாத்மிகாயை ஸர்வோபசாரபூஜாம் ஸமர்பயாமி ॥

ஜபம்

ௐ ஹ்ரீம் யோகி³நி யௌகி³நி யோகே³ஶ்வரி யோக³ப⁴யங்கரி
ஸகலஸ்தா²வரஜங்க³மஸ்ய முக²ஹ்ரு’த³யம்
மம வஶம் ஆகர்ஷய ஆகர்ஷய நம:। (ஸ்வாஹா ।)
(108 (1008) ஜபம் கரிஷ்யே ।)
ௐ ஹ்ராம் ஹ்ரு’த³யாய நம: ।
ௐ ஹ்ரீம் ஶிரஸே ஸ்வாஹா ।

ௐ ஹ்ரூம் ஶிகா²யை வஷட் ।
ௐ ஹ்ரைம் கவசாய ஹும் ।
ௐ ஹ்ரௌம் நேத்ரத்ரயாய வௌஷட் ।
ௐ ஹ்ர:அஸ்த்ராய ப²ட் ।

பூ⁴ர்பு⁴வ:ஸுவரோமிதி தி³க்³விமோக்ஷ: ॥ (var Digvimogam )

அத²ஸ்தோத்ரம் ।
ப³ந்தூ⁴கவர்ணாமருணாம் ஸுகா³த்ராம்
ஶம்பு⁴ம் ஸமுத்³தி³ஶ்ய ஶநைருபேதாம் ।

அம்போ⁴ஜம்ரு’த்³வீமபி⁴லாஷதா³த்ரீம்
ஸம்பா⁴வயே நிர்ஜரதா³ருகல்பாம் ॥ 1॥

ஹ்ரீம் மந்த²ராணி சரணாக்³ரக³திப்ரபாதே-
ஷ்வாமஞ்ஜுஸங்க்வணிதகங்கணகிங்கிணீநி ।

காமம் குமாரி! தவ தாநி ஶிவே!ஸ்மராமி
க்ஷேமங்கராணி ஜநகாலயகே²லநாநி ॥ 2॥

யோகே³ந பா³ல்யவயஸோ லலிதாம் புரஸ்தாத்
த்³ராகே³வ கண்ட²விலஸத் கநகோர்மிகௌகா⁴ம் ।

ஆகம்ரநத்³த⁴ரஶநாம் ப⁴வதீம் நிரீக்ஷே
ஶ்ரீகண்ட²பா⁴மிநி! கதா³ ப்ரபதீ³நவேணீம் ॥ 3॥

கி³ர்யல்பமுக்³த⁴விஶத³ம் நவயௌவநம் ஶ்ரீ-

து⁴ர்யம் விலாஸமயமக்ஷ்ணி க்ரு’ஶம் விலக்³நே ।
பர்யுச் ச்²ரிதம் குசப⁴ரே ஜக⁴நே க⁴நம் யத்

பர்யுத்ஸுகோऽஸ்மி ஸததம் ஜநநி ப்ரஸீத³॥ 4॥
நிர்தூ⁴தகுண்ட³லமுத³ஞ்சிதக⁴ர்மலேஶம்

விஸ்ரஸ்தகேஶமபி⁴தஶ்சலதீ³க்ஷணாந்தம் ।
நிர்த்⁴வாநிகங்கணமுத³க்³ரகுசாந்தமந்தர்-
ப³த்⁴நாமி தாதக்³ரு’ஹகந்து³ககே²லநம் தே ॥ 5॥

யோகே³ஶ்வரம் ப்ரசுரப⁴க்தி கி³ரீஶமாரா-
தே³காந்தவர்திநமுபேத்ய தபஶ்சரந்தம் ।

ஆகாங்க்ஷயா பரிசரிஷ்ணுமநாகுலாம் த்வாம்
யே கேசிதீ³ஶ்வரி ப⁴ஜந்தி த ஏவ த⁴ந்யா:॥ 6॥

கி³ர்யாத்மஜே! மத³நதா³ஹமஹாவமாந-
பர்யாகுலா புரஹரே ஹ்ரு’த³யம் நிதா⁴ய ।

குர்யாஸ்தபோ வித³த⁴தீ குஶலாநி பூ⁴ப்⁴ரு’த்-
பர்யாயபீநகுசகும்ப⁴விஶும்ப⁴த³ங்கீ³॥ 7॥

நித்⁴யாய மாநஸத்³ரு’ஶா முஹுரிந்து³சூட³ம்
மத்³த்⁴யே ஸ்தி²தா ரஹஸி பஞ்சஹுதாஶநாநாம் ।

தத்தாத்³ரு’ஶேந தபஸா ஜக³த³ண்ட்³பா⁴ஜாம்
வித்ராஸதா³த்ரி பரிபாஹி ஸதா³ஶிவே! ந:॥ 8॥

யோக்³யம் வடோர்வபுருபஸ்தி²தமாத்மப⁴க்திம்
தீ³ர்கா⁴ம் பரீக்ஷிதுமநுக்ஷணமாக்ஷிபந்தம் ।

ஸாக்ஷாக்³தி³ரீஶமவதூ⁴ய ருஷா ப்ரயாதே
த்³ராக்தேந ஸம்ஶ்ரிதபதா³ம் ப⁴வதீம் ப⁴ஜாம:॥ 9॥

கே³ஹே நிஜே வரணதா³மலஸத்கராப்³ஜாம்
வ்யாஹாரிநூபுரமுத³ஞ்சிதமந்த³ஹாஸாம் ।

நீஹாருபா⁴நுத⁴ரமுச்சலிதாம் வரீதும்
மோஹாவஹாம் த்ரிபு⁴வநஸ்ய ப⁴ஜாமஹே த்வாம் ॥ 10॥

ஶ்வஸ்தாஹி கங்கணவிலோகநபீ⁴தபீ⁴தம்
ப்ரத்யக்³ரராக³விவஶம் மம தம் நிதே⁴ஹி ।

உத்ஸ்வேத³வேபது² பிநாகப்⁴ரு’தா க்³ரு’ஹீதம்
ருத்³ராணி த³க்ஷிணகராம்பு³ஜமுத்தமாங்கே³॥ 11॥

ரிஷ்டாபஹம் ப⁴வது ப⁴ர்த்த்ரு’நகே²ந்து³பி³ம்ப³-
ஸ்பஷ்டாநுபி³ம்பி³ததநும் விபு³தா⁴பகா³ம் தாம் ।

த்³ரு’ஷ்ட்வாஶு ராக³ரப⁴ஸோத³யஶோணகோணம்
த்³ரு’ஷ்டித்³வயம் தவ கரக்³ரஹணே ஸ்தி²தம் ந:॥ 12॥

யோகே³ நவே தவ ப⁴வாநி ஶிவாநி த³த்³யாத்
த்³ராகே³வ ஸத்வரமபத்ரபயா நிவ்ரு’த்தம் ।

ஸாகம்பமாலிவசநைர்விஹிதாபி⁴முக்²யம்
த்³ராகு³த்ஸ்மிதம் புரபி⁴தா³ பரிரப்³த⁴மங்க³ம் ॥ 13॥

க³த்யா நிதம்ப³ப⁴ரமந்த²ரயா ஸலஜ்ஜை:

அர்தே⁴க்ஷணைரஸகலாக்ஷரவாக்³விலாஸை: ।
ஹ்ரு’த்³யைஶ்ச விப்⁴ரமகு³ணைர் மத³நாரிதை⁴ர்ய-
ப்ரஸ்தாரஹாரிணி ஶிவே ஜநநி ப்ரஸீத³॥ 14॥

ப⁴த்³ரா முகே²ந்து³நமநாத³பி⁴வீக்ஷணேஷு
ப்ரத்யுக்திதா³நவிரமாந்நவஸத்கதா²ஸு ।

உத்³வேபநாத³பி ஹடா²த்பரிரம்ப⁴ணேஷு
பத்யு: ப்ரமோத³ஜநநீ ஜநநி ப்ரஸீத³॥ 15॥

யம் நாத²மாதி³முநயோ நிக³மோக்திகு³ம்பே⁴-
ஷ்வாலக்ஷ்ய தாந்தமநஸோ விமுகீ²ப⁴வந்தி ।

ஸந்நஹ்ய தேந த³யிதேந மநோஜவித்³யா-
நந்தா³நுபூ⁴திரஸிகே ஜநநி ப்ரஸீத³॥ 16॥

கல்யாணகுந்தலப⁴ரம் நவகல்பவல்லீ-

புஷ்போல்லஸத்³ ப³ஹுலஸௌரப⁴லோப⁴நீயம் ।
கல்யாணதா³மஶஶிக²ண்ட³மக²ண்ட³ஶோபா⁴-
கல்லோலிதம் தவ மஹேஶ்வரி ஸம்ஶ்ரயாம:॥ 17॥

ரிஞ்சோலிகா தவ ஶிவே! நிடிலாலகாநாம்
ந்யஞ்சத்படீரதிலகே நிடிலே விபா⁴ந்தீ ।

மஞ்ஜுப்ரஸந்நமுக²பத்³மவிஹாரிலக்ஷ்மீ-
பிஞ்சா²தபத்ரருசிரா ஹ்ரு’தி³ ந:ஸமிந்தா⁴ம் ॥ 18॥

ஸம்யக்³ப்⁴ருவௌ தவ விலாஸபு⁴வௌ ஸ்மராம:
ஸம்முக்³த்³த⁴ மந்மத²ஶராஸநசாருரூபே ।

ஹ்ரு’ந்மத்⁴யகூ³ட⁴நிஹிதம் ஹரதை⁴ர்யலக்ஷ்யம்
யந்மூலயந்த்ரிதகடாக்ஷஶரைர்விபி⁴ந்நம் ॥ 19॥

கம்ரா:ஸிதாஸிதருசா ஶ்ரவணாந்ததீ³ர்கா:⁴
பி³ம்போ³கட³ம்ப³ரப்⁴ரு’தோ நிப்⁴ரு’தாநுகம்பா: ।

ஸம்பாதுகா மயி ப⁴வந்து பிநாகிவக்த்ர-
பி³ம்பா³பு³ஜந்மமது⁴பா:ஸதி! தே கடாக்ஷா:॥ 20॥

லக்³நாபி⁴ராமம்ரு’க³நாபி⁴விசித்ரபத்ரம்
மக்³நம் ப்ரபா⁴ஸமுத³யே தவ க³ண்ட³பி³ம்ப³ம் ।

சித்தே விபா⁴து ஸததம் மணிகுண்ட³லோத்³ய-
த்³ரத்நாநுபி³ம்ப³பரிசும்பி³தமம்பி³கே ந:॥ 21॥

ஸ்தா²ணோ:ஸதா³ ப⁴க³வத: ப்ரியதாநிதா⁴நம்
ப்ராணாத³பி ப்ரவிரலஸ்மிதலோப⁴நீயம் ।

ஸ்தா²நீகுருஷ்வ கி³ரிஜே! தவ ப³ந்து⁴ஜீவ-

ஶ்ரேணீஸக³ந்த⁴மத⁴ரம் தி⁴ஷணாந்தரே ந:॥ 22॥
வந்தா³மஹே கநகமங்க³ளஸூத்ரஶோபா⁴-
ஸந்தீ³ப்தகுங்குமவலித்ரயப⁴ங்கி³ ரம்யம் ।

மந்த்³ராதி³கஸ்வரவிகஸ்வரநாத³வித்³யா-
ஸந்த³ர்ப⁴க³ர்ப⁴மக³ஜே! தவ கண்ட²நாலம் ॥ 23॥

ரக்ஷார்த²மத்ர மம மூர்த⁴நி த⁴த்ஸ்வ நித்யம்
த³க்ஷாரிகா³ட⁴பரிரம்ப⁴ரஸாநுகூலம் ।

அக்ஷாமஹேமகடகாங்க³த³ரத்நஶோப⁴ம்
லாக்ஷாவிலம் ஜநநி! பாணியுக³ம் த்வதீ³யம் ॥ 24॥

ஜம்பா⁴ரிகும்பி⁴வரகும்ப⁴நிபா⁴முரோஜ-

கும்ப⁴த்³வயீம் லலிதஸம்ப்⁴ரு’தரத்நமாலாம் ।
ஶம்போ⁴ர்பு⁴ஜைரநுதி³நம் நிபி³டா³ங்கபாலீ-

ஸம்பா⁴விதாம் பு⁴வநஸுந்த³ரி! பா⁴வயாம:॥ 25॥
க³ர்வாபஹே வடத³லஸ்ய தநூத³ராந்தே

நிர்வ்யூட⁴பா⁴ஸி தவ நாபி⁴ஸரஸ்யகா³தே⁴ ।
ஶர்வாவலோகருசிமேது³ரரோமவல்லீ-

நிர்வாஸிதே வஸது மே தி⁴ஷணாமராலீ ॥ 26॥
மச்சேதஸி ஸ்பு²ரது மாரரதா²ங்க³ப⁴ங்கீ³ம்

உச்சைர்த³தா⁴நமதிபீவரதாநிதா⁴நம் ।
ஸ்வச்ச²ந்த³ரத்நரஶநாகலிதாந்தரீய-
ப்ரச்ச²ந்நமம்ப³! தவ கம்ரநிதம்ப³பி³ம்ப³ம் ॥ 27॥

ஸ்யந்தா³நுராக³மத³வாரிபுராரிசேத:
ஸந்நாக³ப³ந்த⁴மணிவேணுகமூருகாண்ட³ம் ।

ப³ந்தீ³க்ரு’தேந்த்³ரக³ஜபுஷ்கரமுக்³த⁴ரம்ப⁴ம்
நந்தா³ம ஸுந்த³ரி! ஶிவே!ஹ்ரு’தி³ஸந்த³தா⁴நா:॥ 28॥

முக்³தோ⁴ல்லஸத்கநகநூபுரநக்³த⁴நாநா-
ரத்நாப⁴யோர்த்⁴வக³தயா பரிதோऽபி⁴ராமம் ।

சித்தப்ரஸூதிஜயகாஹலகாந்தி ஜங்கா⁴-
யுக்³மம் த்வதீ³யமக³நந்தி³நி! சிந்தயாம:॥ 29॥

க²ட்வாங்க³பாணிமகுடேந ததா³ ததா³ஸம்-
க்⁴ரு’ஷ்டாக்³ரயோ: ப்ரணதிஷு ப்ரணயப்ரகோபே ।

அஷ்டாங்க³பாதஸஹிதம் ப்ரணதோऽஸ்மி லப்³து⁴ம்
இஷ்டாம் க³திம் ஜநநி! பாத³பயோஜயோஸ்தே ॥ 30॥

ஹ்ரு’த்³யர்பணம் மம ம்ரு’ஜந்து ததா³ த்வத³ங்க³-
முத்³யத்³ரவித்³யுதி ப⁴வேதி³ஹ ஸாநுபி³ம்ப³ம் ।

உத்துங்க³தை³த்யஸுரமௌலிபி⁴ருஹ்யமாநா
ருத்³ரப்ரியே! தவ பதா³ப்³ஜப⁴வா: பராகா:³॥ 31॥

த³த்³யா:ஸுகா²நி மம சக்ரகலாந்தரஸ்த்தா²!
ரக்தாம்ப³ராப⁴ரணமால்யத⁴ரா! ஜபாபா⁴! ।

ருத்³ராணி! பாஶஸ்ரு’ணிசாபஶராக்³ரஹஸ்தா!

கஸ்தூரிகாதிலகிநீ! நவகுங்குமார்தா³!॥ 32॥
யத்பங்கஜந்மநிலயம் கரபத்³மஶும்ப⁴-
த³ம்போ⁴ருஹம் பு⁴வநமங்க³ளமாத்³ரியந்தே ।

அம்போ⁴ருஹாக்ஷ ஸுக்ரு’தோத்கரபாகமேகம்
ஸம்பா⁴வயே ஹ்ரு’தி³ ஶிவே! தவ ஶக்திபே⁴த³ம் ॥ 33॥

மந்தா³ரகுந்த³ஸுஷமா கரபல்லவோத்³யத்
புண்யாக்ஷதா³மவரபுஸ்தகபூர்ணகும்பா⁴ ।

சந்த்³ரார்த்³த⁴சாருமகுடா நவபத்³மஸம்ஸ்தா²
ஸந்தே³தி³வீது ப⁴வதீ ஹ்ரு’தி³ நஸ்த்ரிணேத்ரா ॥ 34॥

மத்⁴யேகத³ம்ப³வநமாஸ்தி²தரத்நடோ³லாம்
உத்³யந்நகா²க்³ரமுக²ரீக்ரு’தரத்நவீணாம் ।

அத்யந்தநீலகமநீயகலேவராம் த்வாம்
உத்ஸங்க³லாலிதமநோஜ்ஞஶுகீமுபாஸே ॥ 35॥

வர்தாமஹே மநஸி ஸந்த³த⁴தீம் நிதாந்த-
ரக்தாம் வராப⁴யவிராஜிகராரவிந்தா³ம் ।

உத்³வேலமத்⁴யவஸதிம் மது⁴ராங்கி³! மாயாம்
தத்த்வாத்மிகாம் ப⁴க³வதீம் ப⁴வதீம் ப⁴ஜந்த:॥ 36॥

ஶம்பு⁴ப்ரியாம் ஶஶிகலாகலிதாவதம்ஸாம்
ஸம்பா⁴விதாப⁴யவராம் குஶபாஶபாணிம் ।

ஸம்பாத்ப்ரதா³நநிரதாம் பு⁴வநேஶ்வரீம் த்வாம்
ஶும்ப⁴ஜ்ஜபாருசமபாரக்ரு’பாமுபாஸே ॥ 37॥

ஆரூட⁴துங்க³துரகா³ம் ம்ரு’து³பா³ஹுவல்லீம்
ஆரூட⁴பாஶஸ்ரு’ணிவேத்ரலதாம் த்ரிநேத்ராம் ।

ஆரோபிதாமகி²லஸந்வநநே ப்ரக³ல்பா⁴ம்
ஆராத⁴யாமி ப⁴வதீம் மநஸா மநோஜ்ஞாம் ॥ 38॥

கர்மாத்மிகே ஜய ஜயாகி²லத⁴ர்மமூர்தே
சிந்மாத்ரிகே, ஜய ஜய த்ரிகு³ணஸ்வரூபே ।

கல்மாஷக⁴ர்மபிஶுநாந் கருணாம்ரு’தார்த்³ரை:
ஸம்மார்ஜ்ய ஸம்யக³பி⁴ஷிஞ்ச த்³ரு’க³ஞ்சலைர் ந:॥ 39॥

ஷண்ணாமஸி த்வமதி⁴தை³வதமக்ஷராணாம்
வர்ணத்ரயோதி³தமநுப்ரக்ரு’திஸ்த்வமேவ ।

த்வந்நாம விஶ்வமநுஶக்திகலம் த்வத³ந்யத்
கிந்நாம தை³வதமிஹாஸ்தி ஸமஸ்தமூர்த்தே ॥ 40॥

யா காபி விஶ்வஜநமோஹநதி³வ்யமாயா
ஶ்ரீகாமவைரிவபுரர்த⁴ஹராநுபா⁴வா ।

ப்ராகாஶ்யதே ஜக³த³தீ⁴ஶ்வரி!ஸா த்வமஸ்மாந்
மூகாநநந்யஶரணாந் பரிபாஹி தீ³நாந் ॥ 41॥

கர்த்ர்யை நமோऽஸ்து ஜக³தோநிகி²லஸ்ய ப⁴ர்த்ர்யை
ஹர்த்ர்யை நமோऽஸ்து விதி⁴விஷ்ணுஹராத்மஶக்த்யை ।

பு⁴க்த்யை நமோऽஸ்து பு⁴வநாபி⁴மதப்ரஸூத்யை
முக்த்யை நமோऽஸ்து முநிமண்ட³லத்³ரு’ஶ்யமூர்த்யை ॥ 42॥

ஷட்³வக்த்ரஹஸ்திமுக²ஜுஷ்டபத³ஸ்ய ப⁴ர்து:

இஷ்டோபகூ³ஹநஸுதா⁴ப்லுதமாநஸஸ்ய ।
த்³ரு’ஷ்ட்யா நிபீய வத³நேந்து³மத³க்ஷிணாங்கே

துஷ்ட்யா ஸ்தி²தே! விதர தே³வி! த³யாவலோகாந் ॥ 43॥
யத்நாந்தரம் ப⁴வித்ரு’பூ⁴தப⁴வம் மயா யத்

ஸ்வப்நப்ரஜாக³ரஸுஷுப்திஷு வாங்மநோऽங்கை:³ ।
நித்யம் த்வத³ர்சநகலாஸு ஸமஸ்தமேதத்

ப⁴க்தாநுகம்பிநி! மமாஸ்து தவ ப்ரஸாதா³த் ॥ 44॥
ஸ்வாஹேதி ஸாக³ரஸுதேதி ஸுராபகே³தி

வ்யாஹாரரூபஸுஷமேதி ஹரிப்ரியேதி ।
நீஹாரஶைலதநயேதி ப்ரு’த²க்ப்ரகாஶ-

ரூபாம் பரேஶமஹிஷீம் ப⁴வதீம் ப⁴ஜாம:॥ 45॥
ஹாரஸ்பு²ரத்குசகி³ரே!ஹரஜீவநாதே²!
ஹாரிஸ்வரூபிணி!ஹரிப்ரமுகா²பி⁴வந்த்³யே! ।

ஹேரம்ப³ஶக்தித⁴ரநந்தி³நி! ஹேமவர்ணே!

ஹே சண்டி³!ஹைமவதி! தே³வி! நமோ நமஸ்தே ॥ 46॥
யே து ஸ்வயம்வரமஹாஸ்தவமந்த்ரமேதம்

ப்ராதர்நரா:ஸகலஸித்³தி⁴கரம் ஜபந்தி ।

பூ⁴திப்ரபா⁴வஜநரஞ்ஜநகீர்த்திஸௌந்த³ர்ய-
ஆரோக்³யமாயுரபி தீ³ர்க⁴மமீ லப⁴ந்தே ॥ 47॥

ஶதக்ரதுப்ரப்⁴ரு’த்யமர்த்யதத்யபி⁴ப்ரணத்யுப-
க்ரமப்ரஸ்ரு’த்வரஸ்மிதப்ரபா⁴ஞ்சிதாஸ்யபங்கஜே ।

ஹரப்ரியே! வரப்ரதே³! த⁴ராத⁴ரேந்த்³ரகந்யகே
ஹரித்³ரயா ஸமந்விதே த³ரித்³ரதாம் ஹர த்³ருதம் ॥ 48॥

